
				এই পাতাটির মুদ্রণ সংশোধন করা প্রয়োজন। 
8 বিংশ পরিচয়
চিকিৎসা সম্বন্ধীয় ।
১৮৭৫ খ্ৰীষ্টাব্দে বরোদাতে একমাত্র রাজকীয় হাসপাতাল ভিন্ন অন্য কোনো চিকিৎসালয় ছিল না। কিন্তু দেশের অভাব অভিযোগ পৰ্য্যালোচনা করিয়া দেখা গেল যে, তালুক সমূহে চিকিৎসালয় প্রতিষ্ঠা করা দরকার। মহারাজ যেই এই অভাব দেখিলেন, আমনি তিনি ডাক্তারখানা স্থাপনের জন্য প্ৰবৃত্ত হইলেন । বৰ্ত্তমানে প্ৰত্যেক তালুকে একজন করিয়া বিচক্ষণ চিকিৎসক আছেন এবং প্রত্যেক হাসপাতালে রোগীদিগের চিকিৎসা ও সেবা সুশ্রুযার সুব্যবস্থা আছে। রাজ্যের প্রধান হাসপাতাল একটি বিরাট অট্টালিকা শ্রেণীতে অবস্থিত, তন্মধ্যে রোগীদিগের চিকিৎসা ও সেবা সুশ্রুষার সুবন্দোবন্ত রহিয়াছে এবং স্ত্রীলোকদিগের জন্যও স্বতন্ত্র ব্যবস্থা আছে। ইহা ছাড়া সহরের মধ্যে আরো দুইটি ডাক্তারখানা আছে। এই চিকিৎসা বিভাগের জন্য প্ৰতি বৎসর তিন লক্ষাধিক টাকা। রাজকোয হইতে ব্যয় হয়।
কৃষি বিভাগ ।
কৃষি বিদ্যা সম্বন্ধে নুতন নুতন তথ্য উদঘাটন করিবার জন্য নানাস্থানে কৃষি-সমিতি স্থাপিত হইয়াছে। জমীতে কি প্রকার সার দিলে প্রচুর পরিমাণে শস্য উৎপাদিত হইতে পারে এই সমিতি তাহ স্থির করিয়া থাকে। প্ৰত্যেক কেন্দ্ৰে দুইজন করিয়া কৃষি তত্ত্ববিদ পরিদর্শক খাকেন। তঁহারা গ্ৰাম হইতে গ্রামান্তরে ভ্রমণ করিয়া বেড়ান এবং প্ৰত্যেক গ্রামবাসীর নিকট কৃষিকাৰ্য্যের কি করিলে উন্নতি হয়। সে বিষয়ে বক্ততা করিয়া বেড়ান। প্রত্যেক তালুকে এবং প্রত্যেক জেলা সমিতিতে অল্পাধিক পরিমাণে বীজ থাকে, তাহ প্রজাবর্গের মধ্যে

